
				এই পাতাটির মুদ্রণ সংশোধন করা প্রয়োজন। 
-
E
।
ম্যাচ খেলার পর।
১৪১ দেখিয়া লইয়া বলিল, “ব্রাউন, ভাই, তুই যথার্থই তুরুপের তাস। আমি আসছে ষষমাহায় এর পান্টি দিব। তবে একপাউণ্ড সসেজ ( একপ্রকার মাংসের পুরি) কেনা যাক, চায়ের সঙ্গে অমন চীজ আর নাই”। টম যারপর নাই খুসি হইয়া বলিল “বেশ তাই, এখন কোথায় বিক্রি হয় বলত?
“ঐ যে রাস্তার ওপারে” এই বলিয়া তাহারা রাস্তা পার হইয়া একটি ছােট বাড়ীর পরিষ্কার পরিচ্ছন্ন সামনের ঘরে প্রবেশ করিল—আধা বৈঠকখানা আধা দোকানঘরের মত, এবং সেখান হইতে একপাউণ্ড অতি সরেস সসেজ কিনিল। মিসেস পাের্টর উহা যখন কাগজে মুড়িতেছিলেন ততক্ষণ ইষ্ট ত হাসিমুখে তাহার সহিত আলাপ করিতে লাগিল, আর মহাজনের কর্তব্যটা টমই সারয়া লইল।
| মিসেস পাের্টারের বাড়ী হইতে তাহারা স্যালি হারােয়েলের ওখানে হাজির হইল। দেখিল সেখানে অনেকগুলি স্কুলবাড়ীর ছেলে আলুর কাবাবের জন্য অপেক্ষা করিতেছে এবং সেদিনকার ম্যাচের স্ব স্ব বীরপন। তার স্বরে ঘােষণা করিতেছে। রাস্তার উপরেই স্যালির রান্নাঘর । নীচু ইটের মেঝে ওয়ালা ঘর। একদিকে আগুনের জন্যে মস্ত একটা খােপ, আর চিমনির কোণে বসিবার আসন। বেচারী ক্ষুদ্রকায় স্যালি। নিতান্ত ভালমানুষ এবং অতি নিরীহ স্ত্রীলােক, হাতে একখানি ফাড়ন লইয়া এস্তভাবে ঘােরাফেরা করিতেছে। একবার নিজের উনানের দিকে যাইতেছে, একবার বা পিছনের উঠান দিয়া ছুটিয়া পড়শীদের উনানের দিকে যাইতেছে। তাহার স্বামী ষ্টামপস, বেঁটেখেটে, চিলামেজাজী মুচি, বীয়র পানে ঢুলুলু নেত্র, এবং পায়ের ডিম অসম্ভব মােটা, স্ত্রীর রােজগারের উপরই বেশীর ভাগ খায়, ঘরের এক কোণে দাড়াইয়া ছেলেদের সঙ্গে অতি মােটা রকমের রজতামাসা কাটাকাটি করিতেছে।

